
id est:
Magistratus nostros tam in hac regia urbe quam in provinciis cum 
summo studio curare iubemus, ut et per se et a religiosissimis 
episcopis ea de re certiores facti in omnes paganae superstitionis 
impietates ex lege inquirant, ne committantur et ut commissa 
puniantur: quod si earum coercitio provincialem potestatem 
excedat, ea ad nos referantur, ne in ipsos delictorum causa 
et incitamentum redundet. 
1 ¶ Nemini autem liceat sive in testamento sive per donationem 
quicquam personis vel locis ad sustentandam paganorum 
impietatem relinquere, etsi hoc specialiter voluntatis vel testamenti 
vel donationis verbis non contineatur,sed alio modo pro vero 
a indicantibus deprehendi possit. 
2 ¶ Quae autem ita relicta vel donata sunt, illis personis 
vel locis quibus data vel relicta sunt auferantur et competant 
civitatibus, in quibus tales personae habitant vel sub quibus tales 
loci siti sunt, ut ad instar redituum publicorum erogentur. 
3 ¶ Poenis omnibus, quae edi anterioribus imperatoribus adversus 
paganum errorem vel in favorem. orthodoxae fidei introductae sunt, 
validis et firmis in perpetuum futuris et per praesentem 
piam legislationem custoditis.


